
Ang mga Amerikano ay magkakarga nang mahigit na $1.7 trilyon sa mga pinamili 
sa 2007 gamit ang apat lamang na mga pangunahing kredit kard, sa kabila ng 
pambansang utang sa kredit kard na mahigit nang $800 bilyon. Ang 
pangkaraniwang sambahayan sa Amerika ay may utang nang mahigit na $9,000 
sa kredit kard. Pinagpapalagay ng mga eksperto sa industriya na 45 porsiyento 
ng mga may-ari ng kredit kard ay patuloy na magbabayad ng pinakamababang 
bayad (dalawa hanggang apat na porsiyento ng natitirang balanse). Ang ibig 
sabihin nito ay, kahit ang mga may-ari ng mga kard na ito ay hindi makaipon ng 
karagdagang mga babayaran at utang, aabutin sila nang halos 13 hanggang 30 
taon upang mabayaran nang buo ang kanilang mga balanse.  
 
Kahit ikaw ay naghahanap ng kredit kard o kinakaya mong magbayad ng utang 
sa kredit kard, mainam na alamin mo lahat ng mga bagay na kailangan mong 
malaman tungkol sa kung paano umuobra ang mga kredit kard. Ang A hanggang 
Z na Patnubay sa mga Kredit Kard ng Consumer Connection ay nagpapaliwanag 
kung paano umuobra ang mga kredit kard, paano inaalok ang mga kredit kard, 
paano pamamahalaan ang utang, paano resolbahin ang mga pagtatalong dulot 
ng mga kredit kard, at iba pang mga pinakapayak na bagay tungkol sa mga 
kredit kard. 
 

A 
 
Annual Credit Report – Taunang Report ng Kredito: Inaatasan ng Pederal na 
Batas ang bawat isa sa mga tatlong pambansang kawanihan ng kredito – 
Equifax, TransUnion, and Experían – na magkaloob sa iyo ng isang libreng 
kopya ng iyong ulat ng kredito kada 12 buwan.  
 
Dapat mong i-tsek ang iyong ulat ng kredito mula sa bawat kawanihan nang hindi 
kukulangin nang minsan sa bawat taon. Siguruhing ang iyong impormasyon ng 
pagkakakilanlan ay tama. Tingnan ang mga hindi tamang impormasyon, lipas 
nang impormasyon, at palatandaan ng pagnakaw ng pagkakakilanlan sa iyong 
kuwenta. Dahil ang iba’t-ibang mga nagpapautang ay nag-uulat sa iba’t-ibang 
kawanihan, tingnan ang impormasyon sa ulat ng bawat kawanihan kung tugma 
sa mga ulat ng mga ibang kawanihan.  
 
Ang AnnualCreditReport.com ay ang nag-iisang lehitimong mapagkukunan sa 
online para sa iyong libreng taunang ulat ng kredito. Mag-ingat sa mga impostor 
na lugar na magbibigay lamang sa iyo ng “libreng” ulat ng kredito kung ikaw  
ay magpapalista sa isang serbisyo (kagaya ng libreng pagsusubaybay) na  
may bayad.  

Maaari mo ring i-order ang iyong libreng taunang ulat ng kredito sa pamamagitan 
ng pagtawag sa (877) 322-8228 nang libre, o sa pamamagitan ng pagpapadala 
ng kahilingan sa Annual Credit Report Request Service, P.O. Box 105281, 
Atlanta, GA 30348-5281. Para sa mga kahilingan sa koreo, mag-download ng 
Annual Report Request Form mula sa AnnualCreditReport.com. Maaari mong 
subaybayan ang iyong kredito nang libre sa buong taon sa pamamagitan ng 
paghiling ng isang report kada kawanihan kada apat na buwan.  
 
Annual Fee – Taunang Bayad: Ang taunang bayad ay isang taunang singil na 
idinadagdag sa kuwenta ng iyong kredit kard para lamang sa pagkakaroon ng 
kard, kahit gamitin mo o hindi. Hindi lahat ng mga kard ay may taunang bayad, 
ngunit maraming mga gantimpalang kard ay mayroon. Ang taunang bayad ay 
maaaring mas mataas kaysa sa halaga ng mga gantimpala, lalung-lalo na kung 
ikaw ay kagaya ng mga 25 porsiyentong mga gumagamit ng mga gantimpalang 
kard na hindi kailanman tumutubos ng kanilang puntos.  
 
Annual Percentage Rate (APR) – Taunang Antas ng Porsiyento: Ang 
Taunang Antas ng Porsiyento ay sinasabi sa iyo ang antas ng tubo na iyong 
babayaran kung ikaw ay may balanse sa iyong kredit kard, kumuha ng baleng 
salapi, o maglipat ng balanse mula sa ibang kredit kard. Ipinapahayag ng APR 
ang antas ng tubo bilang santaunang antas (bilang halimbawa, 18 porsiyentong 
APR). Ang APR ay dapat ihayag sa lahat ng tipo ng pakikipag-ayos ng kredito – 
mga kredit kard, sangla, utang sa kotse at iba pa. Kung ikaw ay naghahanap ng 
kredit kard, dapat mong gamitin ang APR upang ihambing ang halaga ng kredito 
sa mga iba’t-ibang nag-iisyu ng kredit kard. (Tingnan ang Finance Charge, 
Outstanding Balance, at Solicitation.) 
 
May maraming klase ng mga APR. Ang isang nag-iiba-ibang antas ng tubo ay 
maaaring magpalit depende sa anumang bilang ng mga dahilan, kagaya ng 
primerong antas o mga pagbabago ng antas ng Treasury Bill. Ang nakapirming 
antas ng tubo ay hindi nagbabago, o hindi nagbabago nang madalas. (Dapat 
sasabihan ka ng nag-iisyu ng kredit kard bago nito tataasan ang nakapirming 
antas.) Ang isang kredit kard ay maaari ring magkaroon ng maraming mga APR 
– bilang halimbawa, iba para sa mga binibili, iba sa mga baleng salapi, at iba 
para sa paglipat ng balanse – o maaaring mag-aplay ng iba’t-ibang antas ng tubo 
sa mga iba’t-ibang pamantayan ng di-nababayarang balanse. Ang multang APR 
ay maaaring mag-aapaly kung ikaw ay magbabayad nang huli. (Tingnan din ang 
Fees at Universal Default.) 
 

B 
 
Balance Transfer – Paglipat ng Balanse: Ang taga-isyu ng kredit kard ay 
maaari kang himuking maglipat ng mga balanse mula sa ibang mga 
nagpapautang sa kredit kard nito. Karamihan sa mga nag-iisyu ng kredit kard ay 
gumagawa nito sa pamamagitan ng pag-alok ng mababang panimulang APR sa 
mga inililipat na balanse para sa inilahad na panahon at sa pamamagitan ng 

pagtalikdan ng bayad ng paglipat ng balanse. Ang APR ay tataas sa normal na 
APR kung ang panahon ay paso na. (Tingnan din Cash Advance at 
Convenience Check.) 
 
Balance Transfer Fee – Bayad sa Paglipat ng Balanse: Ang bayad na 
ipapataw ng taga-isyu ng kredit kard tuwing maglilipat ka ng balanse mula sa 
ibang nagpapautang. 
 
Bankruptcy – Pagkabangkarota: Ang mga pangkabangkarota ng konsumidor 
ay karaniwang kabilang ang pagkaubos ng karamihan ng mga ari-arian ng 
konsumidor (tinatawag na Kabanata 7 ng pagkabangkarota) o isang 
pagsasaayos muli ng mga pinansiyal na katayuan ng konsumidor (tinatawag na 
Kabanata 13 na pagkabangkarota). Sa alinmang kaso, ang konsumidor ay 
mapapalaya sa kanyang responsibilidad para magbayad ng karamihan ng mga 
utang kung ang pagkabangkarota ay matagumpay na tinapos. 
 
Ang mga pagbabago sa Kodang Pagkabangkarota noong 2005 ay 
hinahadlangan ang mga indibidwal na may utang pang-konsumidor sa pagkamit 
ng Kabanata 7 na pagpapapalaya kung sila ay may kayang magbayad sa ilang 
bahagi ng utang. Sa pinakasimpleng termino, ang isang Kabanata 7 na kaso na 
ihinarap ng indibidwal na ang karamihang utang ay pang-konsumidor ay 
maaaring mapapawalang-saysay ngayon o gagawing Kabanata 13 na kaso kung 
ang kita ng indibidwal ay mahigit sa naka-ispesipikong halaga na kinalkula sa 
ilalim ng bagong batas ng pagkabangkarota. Sa isang Kabanata 13 na kaso, ang 
indibidwal ay dapat gumamit ng kanyang panggastos na kita (na ipinaliwanag ng 
Kodang Pagkabangkarota) upang gumawa ng mga kabayaran sa mga utang na 
iyon hanggang sa limang taon. Sa alinmang kaso, ang konsumidor ay dapat 
kumuha ng pagpapayo sa kredito mula sa isang kapisanan na inaprobahan ng 
pamahalaan anim na buwan bago magsampa ng pangkabangkarota.   
 
Ang mga pangkabangkarota ay karaniwang inuulat sa ulat ng kredito ng 
konsumidor sa loob ng sampung taon pagkatapos ng pagpapalaya. Gayunman, 
ang mga konsumidor ay madalas na makatatanggap ng mga alok pagkatapos ng 
Kabanata 7 na pagpapalaya dahil hindi na sila maaaring magsampa ng 
pagkabangkarota muli pagkatapos ng anim na taon. 
 
Billing Error – Kamalian sa Sisingilin: Ipagpalagay na ang kuwenta ng 
pagkakautang sa iyong kredit kard ay nagpapakita ng kargang hindi mo ginawa o 
inawtorisa. O, ipagpalagay na ikinarga mo ang isang pinamili, ngunit ang aytem 
na ihinatid ay hindi pareho sa iyong inorder, o ito ay dumating nang isang 
buwang huli. 
 
Ikaw ay may karapatang tumutol sa mga ganitong uri ng transaksiyon sa taga-
isyu ng kredit kard, at bimbinin ang kabayaran ng halagang tinututulan, ngunit 
dapat mong sundin ang mga patakaran nang mabuti. Lalung-lalo na, dapat mong 
padalhan ang taga-isyu ng kredit kard ng nakasulat na notisya ng pagtutol sa 

loob ng 60 araw pagkatapos ng petsa ng unang kuwenta ng pagkakautang na 
nagpapakita ng karga. Dapat mong ipadala ang notisya sa address na tinuring 
ng taga-isyu para sa layuning ito. 
 
Siguruhing basahin ang Legal Guide CR 8 ng Department of Consumer Affairs, 
How to Correct a Credit Card Billing Error, sa www.dca.ca.gov/legal/cr_8.pdf. 
Tingnan din ang Legal Guide CR 7, How to Withhold Payment on a Credit Card, 
sa www. dca.ca.gov/legal/cr_7.pdf, at ang impormasyon ng mga karapatan sa 
pagbabale wala ng karga ng kredit kard sa Opisina ng Attorney General ng 
California sa 
http://ag.ca.gov/consumers/general/credit_card_chargeback_rights.php.  
 

C 
 
Cancellation of Recurring Charges – Pagkakansela ng mga Paulit-ulit na 
Mga Karga: Sabihin natin na ikaw ay sumali sa isang pangkalusugang klub at 
inawtorisa mo itong ikarga ang iyong buwanang bayad sa iyong kredit kard. 
Pagkatapos ng tatlong buwan, ang klub ay wala pa ring mga kasangkapang 
ipinangako sa kasunduan. Kinansela mo ang iyong pagiging kasapi, ngunit 
patuloy na kinakarga ng klub ang iyong buwanang bayad sa iyong kredit kard. 
Ano ang iyong magagawa? 
 
Dapat mong kontakin pareho ang pangkalusugang klub at taga-isyu ng kredit 
kard kaagad. Ipaliwanag sa kanilang pareho na ang pangkalusugang klub ay 
hindi tinupad ang nasa inyong kasunduan at kinansela mo na ang kontrata. 
Sabihin sa pangkalusugang klub na itigil ang pagkakarga sa iyong kuwenta, at 
sabihin sa taga-isyu ng kard na ihinto ang pagbayad sa mga kinarga at ibalik ang 
mga hindi tama. Sundan ang anumang mga tawag sa telepono o mga e-mail ng 
mga sulat. Kung tuloy-tuloy pa rin ang mga karga, magpadala ng sulat sa taga-
isyu ng kard na tinututulan ang bawat karga. Ipadala ang sulat sa loob ng 60 
araw sa petsa ng kuwenta ng pagkakautang na nagpapakita ng karga. (Tingnan 
din ang Billing Error.) 
 
Kung sa palagay mo ay ang pangkalusugang klub o taga-isyu ng kard ay 
nagiging hindi matapat, iulat ito sa Opisina ng Attorney General ng California 
(http://ag.ca.gov/consumers). Ang pag-ulat ng iyong sitwasyon sa pang-lokal  
na Better Business Bureau (www.bbb.org) ay maaaring makatutulong sa ibang 
konsumidor na maiwasan ang kaparehong problema sa pangkalusugang klub  
na iyan. 
 
Cash Advance – Baleng Salapi: Maraming kredit kard ang nag-aalok ng 
katangiang magagamit ang kard upang kumuha ng salapi (“baleng salapi”) mula 
sa ATM o sa isang bangko. Ito ay maaaring maging napakamahal na paraan 
upang humiram ng pera. Ang taga-isyu ng kard ay maaaring sumingil ng bayad 
sa transaksiyon na 3 porsiyento o mas mataas sa halaga ng binale, at karaniwan 

sumisingil nang mas mataas na APR kaysa sa mga pinamili. (Tingnan din ang 
Balance Transfer at Convenience Check.)  
 
Cash Advance Fee – Bayad ng Baleng Salapi: Ang bayad ng baleng salapi ay 
ang bayad na pinapataw ng taga-isyu ng kredit kard sa bawat gamit ng kard para 
sa isang baleng salapi. (Tingnan ang Fees.) 
 
Collector/Debt Collector/Debt Collection Agency – Kolektor/Kolektor ng 
Utang/Ahensiyang Taga-Kolekta ng Utang: Kung may inutang kang pera sa 
nagpapautang, susubukan nitong kolektahin ang utang sa pamamagitan ng 
pagpadala ng pagsingil ng kabayaran o sa pamamagitan ng pagtalaga ng utang 
sa isang kolektor ng utang. Ang mga nagpapautang at mga kolektor ng utang ay 
dapat sundin ang mga batas na nag-aatas ng mga makatarungang pamantayan 
at kilos. Bilang halimbawa, ang mga kolektor ng utang ay hindi maaaring 
gumamit ng lapastangan, malaswa o abusadong lengguwahe, guluhin ang may 
utang, o gumawa ng mga bantang labag sa batas. 
 
Ang mga batas na ito ay binibigyan din ang mga may utang na konsumidor ng 
ispesipikong mga karapatan sa batas, kagaya ng mga karapatan na putulin ang 
mga kontak sa kolektor ng utang, upang tutulan ang utang, at upang sabihin 
kung kailan at saan sila maaaring at hindi maaaring kontakin ng kolektor. 
 
Para sa karagdagang impormasyon, tingnan ang Legal Guides DC 1 ng 
Department of Consumer Affairs, What To Do If You Receive A Demand For 
Payment From a Creditor or Debt Collection Agency, sa 
www.dca.ca.gov/legal/dc_1.pdf, at DC 2, Summary of the Fair Debt Collection 
Practices Statutes, sa www.dca.ca.gov/legal/dc_2.pdf. 
 
Complaints Against Credit Card Issuers – Mga Reklamo Laban sa Mga 
Taga-Isyu ng Kredit Kard: Ang mga taga-isyu ng kredit kard ay kabilang ang 
mga bangko, kompanyang pampinansiyal, kreditong unyon, ipon at pautang, at 
mga tindahan. Kung may makita kang karga na hindi mo maintindihan sa iyong 
buwanang kuwenta ng pagkakautang, kontakin ang taga-isyu ng kredit kard 
kaaagad. (Tingnan ang Billing Error.) Kung ang karga ay resulta ng isang 
bagong bayad, termino, kondisyon, o iba pang pangyayaring hindi mo 
namalayan, maaari mong hilingin sa taga-isyu na iurong ito. Maaaring iurong ng 
taga-isyu ang bayad bilang paggalang, ngunit wala siyang obligasyon na gawin 
ito, sa kondisyon na binigyan ka nito ng tumpak na notisya tungkol sa bayad.  
 
Kung hindi reresolbahin ng iyong taga-isyu ng kredit kard ang kamalian sa 
sisingilin sa iyong kasiyahan, o hindi ka binigyan ng tumpak na notisya ng 
bagong bayad, termino o kondisyon, ikaw ay maaaaring magsampa ng reklamo 
sa isang nangangasiwang ahensiyang Estado o Pederal, depende sa taga-isyu 
ng kredit kard. Ang California Department of Financial Institutions ay mayroong 
listahan ng mga institusyong pampinansiyal at mga taga-isyu ng kredit kard, 

www.dfi.ca.gov/consumer, na tutulong sa iyo upang mahanap ang tamang 
lupong pampangasiwaan. 
 
Ang Opisina ng Attorney General ng California ay maaari ring magkaloob ng 
tulong sa konsumidor sa malawak na saklaw ng mga alitan at posibleng 
panloloko. Pumunta sa http://ag.ca.gov/consumers/. 
 
Ang mga pampederal na awtorisado kabilang ang:  
 
Para sa mga kredit kard na inisyu ng mga bangko ng Estado na mga kasapi 
ng Federal Reserve System:  
 
Federal Reserve Board  
(Lupon ng Pampederal na Reserba) 
Division of Consumer and Community Affairs 
Mail Stop 801 
Washington, DC 20551 
(202) 452-3693 www.federalreserve.gov/consumers.htm 
 
Ang mga kredit kard na inisyu ng mga bangko na may “nasyonal” sa 
pangalan o “N.A.”: 
 
Comptroller of the Currency  
(Comptroller ng Kuwarta) 
Customer Assistance Group 
1301 McKinney Street, Suite 3450 
Houston, TX 77010 
(800) 613-6743 www.occ.treas.gov 
 
Ang mga kredit kard na inisyu ng mga bangko ng Estado na hindi mga 
kasapi ng Federal Reserve System: 
 
Federal Deposit Insurance Corporation (FDIC) 
(Korporasyon ng Seguro ng Pampederal na Deposito) 
Consumer Response Center 
2345 Grand Boulevard, Suite 100 
Kansas City, MO 64108 
(877) 275-3342 (libreng tawag) www.fdic.gov 
e-mail: Consumeralerts@fdic.gov 
 
Ang mga kredit kard na inisyu ng Pederal na lupon ng ipon at pautang at 
mga Pederal na bangkong nag-iipon: 
 
Office of Thrift Supervision  
(Opisina ng Pamamahala ng Pagtitipid)  
West Region Consumer Affairs 

P.O. Box 7165 
San Francisco, CA 94120 
(650) 746-7000 www.ots.treas.gov 
 
Ang mga kredit kard na may kaugnayan sa mga Pederal na unyon ng 
kredito: 
 
National Credit Union Administration  
(Pambansang Pangasiwaan ng Unyon ng Kredito) 
Region V Tempe 
1230 W. Washington Street, Suite 301 
Tempe, AZ 85281 
(602) 302-6000 www.ncua.gov 
e-mail: region5@ncua.gov 
 
Ang mga kredit kard na inisyu ng mga kompanyang pampinansiyal o 
tindahan, at mga bagay na may kaugnayan sa pagbebenta ng sasakyan, 
kompanyang sanglaan, at kawanihan ng kredito: 
 
Federal Trade Commission  
(Komisyon ng Pampederal na Kalakalan) 
Consumer Response Center 
600 Pennsylvania Ave. NW 
Washington, DC 20580 
(877) 382-4357 (libreng tawag) www.ftc.gov 
 
Convenience Check(s) – Kaluwagang (mga)Tseke: Ang mga kaluwagang 
tseke ay mga espesyal na tseke na nakokonekta sa kuwenta ng iyong kredit 
kard. Ang mga ito ay kadalasang dumarating sa grupo ng tatlo kasama ang 
kuwenta ng pagkakautang ng iyong kredit kard. Ang mga kaluwagang tseke ay 
maaaring gamitin sa pamimili o ilipat ang mga balanse, hanggang sa hangganan 
ng iyong limitasyon, ngunit nagpapataw sila nang mabigat na bayad (hanggang 5 
porsiyento ng halaga ng tseke) at mataas na antas ng tubo (kung minsan 20 
posiyento o mas mataas). Basahin at intindihin ang maliliit na nakaimprenta bago 
mo gamitin ang kaluwagang tseke. (Tingnan ang Balance Transfer at Cash 
Advance.) 
 
Credit Bureau – Kawanihan ng Kredito o Credit Reporting Agency –
Ahensiyang Nag-uulat ng Kredito: May tatlong pambansang kawanihan ng 
kredito – Equifax (www.equifax.com), TransUnion (www.transunion.com), at 
Experían (www.experian.com). Ang mga kawanihan ng kredito ay 
nangungulekta, nag-proproseso, at nagbebenta ng impormasyon tungkol sa mga 
kasaysayan ng kredito ng konsumidor. Ang mga kawanihan ng kredito ay 
nagbebenta ng mga ulat ng kredito at mga puntos ng kredito sa lahat ng uri 
ng mga nagpapautang, kabilang ang mga taga-isyu ng kredit kard, bangko, 
unyon ng kredito, nagpapahiram ng sangla, pampinansiyal na nagpapahiram 

para sa sasakyan, kompanya ng seguro, at mga nagpapaupa. Ang mga 
kawanihan ng kredito ay kumukuha ng impormasyon mula sa mga 
nagpapautang, kagaya ng mga kalilista lamang. Sila ay kumokolekta rin ng mga 
pampublikong impormasyon na ulat, kagaya ng mga asunto, paghatol, lien sa 
buwis, at mga pagsampa ng pagkabangkarota. 
 
Ang kawanihan ng kredito ay nagbebenta rin ng mga listahan ng mga 
konsumidor mula sa kanilang mga inimbak na datos na nakatutugon sa mga 
kriteriyang binanggit ng mga nagpapautang o nagkakaloob ng seguro. Ginagamit 
ng mga nagpapautang at nagkakaloob ng seguro ang mga listahan upang 
magpadala ng “naaprubahan” nang mga alok ng kredito o seguro. Ikaw ay 
maaaring makaiwas sa pagtanggap ng mga ganitong alok sa pamamagitan ng 
pagtawag sa (888) OPTOUT o (888) 567-8688 nang libre o sa pamamagitan ng 
pagpunta sa www.optoutprescreen.com. (Tingnan ang Prescreening.) 
 
Para sa karagdagang impormasyon tungkol sa mga kawanihan ng kredito, 
pumunta sa www.ftc.gov/bcp/conline/edcams/credit/coninfo_reports.htm. Ito ay 
maghahatid sa iyo sa pahinang “Credit Reports”. 
 
Credit Counselor/Debt Negotiator/Credit Repair – Tagapayo sa 
Kredito/Tagapag-areglo ng Utang/Taga-ayos ng Kredito: Kung ikaw ay 
hanggang ulo sa dami ng utang, ikaw ay maaaring makinabang sa 
kompetenteng pagpapayo sa kredito. Ang paghanap ng magaling na tagapayo 
sa kredito ay nangangailangan ng trabaho. Tanungin ang iyong pamilya, mga 
kaibigan, at ang iyong lokal na Better Business Bureau (www.bbb.org) tungkol sa 
mga pagsangguni. Tsekin ang website ng National Foundation for Credit 
Counseling (NFCC’s) sa www.nfcc.org upang makahanap ng Consumer Credit 
Counseling Service na malapit sa iyo. Basahin ang mga mungkahi sa Legal 
Guide DC 1 ng Department of Consumer Affairs, What to do if You Receive a 
Demand for Payment from a Creditor or Debt Collection Agency, sa 
www.dca.ca.gov/legal/dc_1.pdf. 
 
Ang California Department of Corporations (DOC) ay pinapangasiwaan ang mga 
kapisanan ng pagpapayo sa kredito na magbabayad ng mga utang para sa iyo, 
kagaya ng pinapangasiwaang pagpaplano ng utang o planong pagsasaayos ng 
utang. (Tingnan ang Debt Management Plan.) Ang mga negosyong ito ay 
madalas na tinatawag na mga nagbabayad o nagproprorata ng kuwenta. 
Tingnan ang lugar ng Web ng DOC sa www.corp.ca.gov para sa karagdagang 
impormasyon. 
 
Ang mga ahensiyang taga-ayos ng kredito ay nangangako, pagkatapos 
magbayad ng butaw, na linisin ang iyong ulat ng kredito upang ikaw ay 
makakuha ng kredito, utang, o sangla. Inihahandog ng Federal Trade 
Commission ang simpleng payong ito: Huwag maniwala sa kanilang mga 
pangako. Ayon sa lugar ng Web ng FTC, “Pagkatapos mo silang bayaran ng 
daang-daang o libu-libong dolyar, ang mga kompanyang ito ay walang gagawin 

upang mapabuti ang iyong ulat ng kredito, sa pinakasimpleng salita maglalaho 
kasama ang iyong pera.” Para sa karagdagang impormasyon, pumunta sa 
www.ftc.gov/bcp/conline/edcams/credit/coninfo_debt.htm. Ito ay dapat maghatid 
sa iyo sa pahinang “In Debt”. 
 
At saka, ang Aksiyon ng Konsumidor, isang pambansang kapisanang pang-
edukasyon at tagapagtaguyod na walang tubo, ay may saganang mga 
publikasyong naka-artsibo tungkol sa utang at pag-aayos ng kredito sa lugar ng 
Web nito sa www.consumer-action.org. 
 
Credit Limit – Limitasyon ng Kredito: Ang iyong limitasyon ng kredito ay ang 
pinakamataas na halaga na iyong mauutang na papayagan ng taga-isyu sa 
iyong kredit kard. Ang pag-utang sa lampas ng limitasyon ay magreresulta ng 
bayad ng lampas sa limitasyon. 
 
Credit Limit Increase Fee – Bayad sa Pagtaas ng Limitasyon ng Kredito: 
Kung hihilingin mo sa iyong taga-isyu ng kredit kard na dagdagan ang iyong 
limitasyon sa kredito, maaari kang singilin ng bayad ng taga-isyu para gawin 
ito. Ang mga bangko na nag-iisyu ng mga kredit kard ay kadalasang hindi 
naniningil ng bayad upang taasan ang limitasyon ng kredito, ngunit ang mga 
nag-iisyu ng mga hindi-primerong kredit kard ay kadalasang ginagawa ito. 
Tingnan din ang Fees. 
 
Credit Report – Ulat ng Kredito: Ang iyong ulat ng kredito bilang mamimili ay 
nagtataglay ng iyong pangalan at dating mga pangalan, kasalukuyan at 
nakaraang mga tirahan, numero ng Social Security, kasaysayan ng pagka-
empleyo, mga paglilitis kung saan ay isang pinangalanang partido, mga hatol 
laban sa iyo, mga legal na paghahabol laban sa iyong mga ari-arian (mga lien), 
at anumang mga pagkabangkarota. Taglay din nito ang iyong kasaysayan ng 
kredito sa pormas ng isang listahan ng iyong mga nagpapautang, ang tipo ng 
kuwenta (bilang halimbawa, kredit kard, utang sa sasakyan, o sangla), ang iyong 
kasalukuyang balanse, ang iyong kasaysayan ng pagbabayad para sa 
nakaraang dalawa o tatlong taon, at iba pang impormasyon. Iniuulat din nito 
kung alinman sa iyong kuwenta ay itinalaga sa isang ahensiyang nangungulekta 
at kung tinutulan mo ang anumang singil. 
 
Ang negatibong impormasyon tungkol sa iyo ay hindi maaaring iulat nang higit na 
pitong taon, ngunit ang mga pagkabangkarota ay iniuulat sa sampung taon. 
 
Ang mga taga-isyu ng kredit kard at iba pang mga nagpapautang ay umaasa sa 
iyong ulat ng kredito, kabilang ang iyong puntos ng kredito, upang 
makapagpasiya kung ikaw ay isang mabuting ipagsapalaran sa kredito at anong 
mga termino ang iaalok sa iyo. Ang isang potensiyal na taga-empleyo ay 
maaaring gamitin ang iyong ulat ng kredito sa pagpapasiya kung tatanggapin ka 
o hindi. At ang isang potensiyal na nagpapaupa ay maaaring gamitin ito sa 
pagpapasiya kung magpapaupa sa iyo. 

Ang iyong mga ulat ng kredito mula sa bawat isa sa mga tatlong pangunahing 
kawanihan ng kredito ay malamang hindi nagtataglay ng pare-parehong 
impormasyon. Nasa sa iyo ang pagrerepaso at pagsusubaybay ng iyong mga 
ulat ng kredito at magsabi sa mga kawanihan tungkol sa anumang hindi 
kumpleto o hindi tamang impormasyon. (Tingnan ang Annual Credit Report.) 
 
Ikaw ay may karapatan sa isang libreng ulat ng kredito kung ikaw ay tinanggihan 
ng kredito dahil sa impormasyong nasa iyong ulat ng kredito, ay walang trabaho 
at nagbabalak maghanap ng trabaho sa loob ng 60 araw, ay nasa welfare, o 
suspetsa mo ikaw ay maaaring (o ay) isang biktima ng nakaw na 
pagkakakilanlan. Sadyang napakaimportante na tsekin ang iyong ulat ng kredito 
kung ikaw ay tinanggihan ng kredito o nababahala na ikaw ay isang biktima ng 
nakaw na pagkakakilanlan. Hanapin at tutulan ang mga hindi kumpleto o hindi 
tamang impormasyon. Kung ikaw ay hindi kuwalipikado para sa isang libreng 
ulat, ikaw ay dapat magbayad ng $8 para sa bawat ulat. 
 
Para sa karagdagang impormasyon sa mga ulat ng kredito, pumunta sa 
www.ftc.gov/bcp/conline/edcams/credit/coninfo_reports.htm. Ito ay dapat 
maghatid sa iyo sa pahinang “Credit Reports.” 
 
Credit Score – Puntos ng Kredito: Ang iyong puntos ng kredito ay isang 
sukatan ayon sa bilang na ginagamit ng mga nagpapautang upang 
magpagpasiyahan kung ikaw ay bibigyan ng kredito at kung anong mga termino. 
Ang iyong puntos ng kredito ay base sa iyong kasaysayan ng kredito kumpara sa 
mga kasaysayan ng ibang mga konsumidor. Ang lugar ng Web ng Federal Trade 
Commission ay ipinapaliwanag ang puntos ng kredito kagaya nito: 
 

Ang impormasyon tungkol sa iyo at sa iyong karanasan sa kredito, kagaya 
ng kasaysayan ng iyong pagbabayad sa mga kuwenta, ang numero at tipo 
ng mga kuwenta na mayroon ka, huling mga pagbabayad, aksiyon ng 
pangungulekta, hindi pa bayad na mga utang, at ang edad ng iyong mga 
kuwenta, ay kinulekta mula sa iyong aplikasyon sa kredito at ng ulat ng 
iyong kredito. Gamit ang isang estadistikal na programa, ang mga 
nagpapautang ay kinukumpara ang impormasyong ito sa pagganap ng 
kredito ng mga konsumidor na may parehong katayuan. Isang sistema ng 
pagpuntos ng kredito ay nagkakaloob ng gantimpala para sa bawat 
katangian na tumutulong hulaan kung sino ang pinakamalamang na 
magbabayad ng utang. Ang total na numero ng puntos – ang puntos ng 
kredito – ay tumutulong na hulaan kung gaano ka karapat-dapat para  
sa kredito; sa paraang iyan, paano maging malamang na iyong bayaran  
ang utang at gagawa ng mga kabayaran kung ang mga ito ay dapat  
nang bayaran. 
 

Ang puntos ng kredito sa FICO ay ang pinakakaraniwan, ngunit may mga iba 
pang mga sistema ng pagpuntos ng kredito. Ang mga puntos ng FICO ay 
sumasaklaw mula sa 300 hanggang 850, na ang mas mataas na puntos ay 

nangangahulugang mas mababa ang panganib sa kredito. Ayon sa FICO, 
mga 45 porsiyento ng populasyon ay may mga puntos sa saklaw na 700 
hanggang 799. Kadalasan, kung ang mga puntos ay mas mababa sa gitnang-
600, ang mga konsumidor ay magiging kuwalipikado lamang para sa mga 
hindi primera klaseng antas. 
 
Ang mga puntos ng FICO ay base sa mga sumusunod na mga 
kategorya/porsiyento: 
 
Kasaysayan ng Pagbayad  35% 
Halaga ng Utang   30% 
Tagal ng Kasaysayan ng Kredito 15% 
Bagong Kredito   10% 
Mga Tipo ng Kreditong Ginamit 10% 
 
Maaari mong bilhin ang iyong puntos ng kredito mula sa pambansang mga 
kawanihan ng kredito ng $8 hanggang $15. Hindi mo kailangang bumili ng mga 
ekstrang produkto (kagaya ng pagsubaybay ng kredito) na maaari nilang 
subukang ibenta sa iyo. 
 
Para sa karagdagang impormasyon sa pagpuntos ng kredito, pumunta sa 
www.ftc.gov/bcp/conline/edcams/credit/coninfo_reports.htm. Ito ay maghahatid 
sa iyo sa pahinang “Credit Reports.” At saka tsekin din ang “Understanding Your 
FICO Score” sa www.myfico.com. 
 

D 
 
Deadbeat – Pabaya: Sa kinaugaliang salitang-lansangan, ang pabaya ay isang 
taong hindi nagbabayad ng kanyang mga kuwenta. Gayunman, sa mga taga-isyu 
ng kredit kard, ang pabaya ay isang konsumidor na hindi nakakaipon ng tubo o 
mga bayad dahil siya ay nagbabayad ng kanyang kuwenta sa oras at sa 
kabuuan kada buwan.  
 
Ang mga taga-isyu ng kredit kard ay kumikita pa rin ng pera sa mga pabaya dahil 
kinakarga nila ang bayad sa mga negosyante tuwing ginagamit ang kredit kard 
upang mamili. Ang palitan ng bayad o bayad ng negosyante ay lumikha nang 
mahigit na $30 bilyon na kita para sa mga taga-isyu ng kredit kard noong 2005, 
ayon sa Bankrate.com. 
 
Debt Management Plan (DMP)/Debt Settlement Plan (DSP) – Planong 
Pangangasiwa ng Utang/Planong Pagsasaayos ng Utang: Kung ikaw ay may 
matinding utang, ang planong pangangasiwa ng utang (debt management plan, 
DMP) ay maaaring angkop na opsiyon. Sa isang DMP, ikaw ay magdedeposito 
ng pera bawat buwan sa isang ahensiyang nagpapayo tungkol sa kredito. 
Gagamitin ng ahensiya ang iyong deposito upang bayaran ang mga 
nagpapautang sa iyo ayon sa isang talatakdaan na dinebelop ng ahensiya na 

kasama ka at ng mga nagpapautang sa iyo. Aabutin ng 36 hanggang 60 buwan 
upang bayaran ang mga utang sa DMP. 
 
Sa planong pagsasaayos ng utang (debt settlement plan, DSP), ang kapisanang 
nagpapayo sa kredito ay makikipag-areglo ng pang-isahang halagang 
pagsasaayos sa mga nagpapautang sa iyo. Idedeposito mo ang pera sa 
kapisanang nagpapayo sa kredito, at ipapadala nito ang pera sa nagpapautang 
para sa pang-isahang pagsasaayos ng buong utang. 
 
Sa California, ang mga DMP at DPS ay maaaring pangasiwaan sa mga 
residente ng California ng mga taga-prorata na lisensiyado ng Department of 
Corporations (DOC). Ang mga DMP at DSP ay maaari ring pangasiwaan ng mga 
kapisanang nagpapayo sa kredito na walang tubo na hindi saklaw ng 
paglilisensiya at pumayag na limitahan ang kanilang singil sa mga may utang. 
Tingnan ang lugar ng Web ng DOC’s Web site sa www.corp.ca.gov para sa 
karagdagang impormasyon. Tingnan din ang Credit Counselor/Debt 
Negotiator/Credit Repair. 
 
Debt Negotiator – Tagapag-areglo ng Utang: Tingnan ang Credit 
Counselor/Debt Negotiator/Credit Repair. 
 
Default – Pumalya: Ang “pumalya” ay nangangahulugang hindi mo nagawa ang 
isang bagay na kinakailangang gawin mo ayon sa kasunduan ng kredit kard. Ang 
pinakakaraniwang pagpalya ay gagawa ng kabayaran nang huli. Kung ikaw ay 
gumawa ng huling kabayaran, maaaring itaas ng nag-iisyu ng kredit kard ang 
iyong antas ng interes at sisingilin ka ng bayad para sa huling kabayaran (na 
maaaring $29 hanggang $39 o mahigit).  
 
Basahin ang kasunduan ng iyong kredit kard upang malaman mo ang patakaran 
ng taga-isyu ng kredit kard para maiwasan ang pagpalya. Bilang halimbawa, 
isang kredit kard ang nag-aatas na ang mga kabayaran ay matatanggap bago 
magtanghali sa isang ispesipikong address, gumawa ng isang tseke sa dolyar ng 
Estados Unidos, at sasamahan ng isang kopon (Tingnan din ang Universal 
Default.) 
 
Defective Product – May-depektong Produkto: Ipagpalagay mong ginamit mo 
ang iyong kredit kard ng bangko upang bumili ng isang high-tech cappuccino 
maker para sa iyong bahay, ngunit nasira ito pagkatapos ng isang buwan. 
Ipagpalagay mong binili mo ang cappuccino maker sa iyong kalapit-bahay na 
emporyo ng kape. Gumawa ka ng mabuting hangaring pagsisikap upang 
magawa mong ayusin o palitan ng nagbenta ang cappuccino maker, ngunit 
tumanggi ang nagbenta. Sa puntong ito, ikaw ay may karapatang magbimbin ng 
kabayaran sa taga-isyu ng kredit kard. Maaari mong ibimbin ang halaga ng 
natitira mong utang sa cappuccino maker, at anumang pampinansiyal na karga 
na ipapataw sa halagang iyan. Upang mapakinabangan mo ang karapatan na 

ito, dapat kang magpadala ng sulat sa taga-isyu ng kredit kard na 
nagpapaliwanag na ibinibimbin mo ang kabayaran at bakit.  
 
Siguruhing basahin ang Department of Consumer Affairs’ Legal Guides CR 7, 
How to Withhold Payment on a Credit Card, sa www.dca.ca.gov/legal/cr_7.pdf. 
Tingnan din ang Legal Guide CR 8, How to Correct a Credit Card Billing Error, sa 
www.dca.ca.gov/legal/cr_8.pdf, at ang lugar ng Web ng Attorney General ng 
California sa, http://ag.ca.gov/consumers/. 
  

E 
 
Equifax, Experían: Tingnan ang Credit Bureau. 
 

F 
 
Federal Reserve Board (FRB) – Lupon ng Pampederal na Reserba: Tingnan 
ang Complaints Against Credit Card Issuers at Shopping for Credit Cards. 
 
Fees – Bayad: Ang mga kasunduan ng kredit kard ngayon ay kadalasang 
nagtataglay ng mga bayad at singil, kagaya ng mga taunang bayad, 
pinakamababang pampinansiyal na singil, bayad para sa baleng salapi, 
bayad para sa pagbabayad nang huli, bayad para sa lampas ng limitasyon, 
at mga bayad para sa pagbayad sa telepono. Ayon sa isang pag-aaral, ang mga 
taunang bayad, bayad para sa baleng salapi, at bayad para sa multa lamang ay 
lumikha nang mahigit na $16 bilyon para sa mga taga-isyu ng kredit kard noong 
2005. (Ang kita sa tubo ay mahigit sa $71 bilyon sa taong iyon.) 
 
Importanteng maintindihan mo ang mga bayad na maaaring kailangan mong 
bayaran at ang mga kondisyon na nagpapasimula sa mga ito. Bago ka magpirma 
para sa isang kredit kard, tingnan nang mabuti ang kahon ng paghahayag sa 
aplikasyon o solisitasyon. Kung tinanggap mo na ang kredit kard, tsekin ang 
iyong kasunduan sa kredit kard para sa mga halaga at panimula upang malaman 
mo kung paano iiwasan ang mga ito. 
 
Ang isang Propesor sa Harvard Law, na tumestigo sa isang pagdinig sa Senado 
noong Enero, ay inilarawan ang mga taga-isyu ng kredit kard na gumagamit ng 
“mga paglinlang at patibong” upang mapataas ang kanilang kita: 
 

“Ang mga mamimili na siyang nagbibigay ng mga tunay na tubo para sa 
mga kompanya ng kredit kard ay ang mga…. pumalyang magbayad, at 
hahantong sa pagbabayad ng mga antas ng pagpalyang tubo at mga 
singil sa multa. Upang mapalaki ang mga tubo ng mga grupong ito, ang 
mga taga-isyu ng kredit kard…ay pinupuno ang kanilang inisyal na mga 
kasunduan ng mga paglinlang at patibong upang mapalaki nila ang 
kanilang mga kita sa antas ng mga tubo at singil....” 

“Ang listahan ng mga paglinlang at patibong ay mahaba, ngunit kabilang 
nito ang pangkalahatang pagpalya [tingnan ang Universal Default],  
ang antas ng tubo sa pagpalya, bayad sa pagiging huli, bayad sa  
pagiging lampas sa limitasyon, bayad para sa pagbabayad sa 
pamamagitan ng telepono, paulit-ulit na mga pagbabago sa mga petsa 
kung kailan dapat bayaran ang mga kuwenta, mga pagbabago sa mga 
lokasyon kung saan dapat ipadala ang mga kuwenta, ginagawang 
mahirap hanapin ang kabuuang halaga na dapat bayaran sa kuwenta, 
palipat-lipat na kuwenta-mga sentro sa pagtanggap upang mapahaba ang 
panahon na kailangan para makarating ang kuwenta sa pamamagitan ng 
pagpapadala sa koreo, pagdaya sa mga mamimili tungkol sa mga 
panahon ng palugit [tingnan ang Grace Period], dobleng-siklong  
kuwenta–upang sabihin lamang ang mga pinakamadaling intindihin.” 
(Propesor Elizabeth Warren, Testimonya sa Senate Committee on 
Banking, Housing and Urban Affairs, Enero 25, 2007.) 

 
Finance Charge – Pampinansiyal na Singil: Ang pampinansiyal na singil ay 
ang halaga ng dolyar na iyong babayaran upang magamit mo ang kredito. Ang 
halaga ay nagdedepende halos sa hindi pa bayad na balanse sa iyong kredit 
kard at ang taunang antas ng porsiyento (annual percentage rate, APR).  
 
Ang taga-isyu ng kredit kard ay kukuwentahin ang pampinansiyal na singil bawat 
buwan sa pamamagitan ng pag-aaplay ng APR sa hindi pa bayad na balanse sa 
iyong pagkakautang. Ang hindi pa bayad na balanse maaaring kabilang ang mga 
pinamili, hindi pa bayad na balanse mula sa mga nakaraang buwan, mga singil 
sa transaksiyon, at iba pang mga singil. Narito ang isang halimbawa:  
 

Ang APR sa iyong kredit kard ay 12.9 porsiyento at ang iyong hindi pa bayad 
na balanse noong nakaraang buwan ay $1,202.38. Ang taga-isyu ng kredit 
kard ay kukuwentahin ang pampinansiyal na singil sa buwang ito sa 
pamamagitan ng pagmultiplika sa hindi pa bayad na balanse ng isang parte 
sa labing dalawa (one-twelfth) ng APR ($1,202.38 x 1.0926% = $13.14). 
Ipagpalagay na magpapadala ka ng pinakamababang kabayaran ng $24 
($1,202.38 x .02 = $24.) Sa halagang iyan, $13.14 ay babayaran ang 
pampinansiyal na singil sa buwan na ito at $10.86 ay mapupunta sa 
pagbabawas ng iyong hindi pa bayad na balanse. 
 

Ikaw ay maaaring kailangang magbayad ng pinamababang pampinansiyal na 
singil kahit ang tunay na pampinansiyal na singil ay napakaliit. 
 

G 
 
Grace Period – Panahon ng Palugit: Ang iyong taga-isyu ng kredit kard ay 
maaari kang bigyan ng ilang araw mula sa petsa ng ulat ng kuwenta upang 
bayaran ang iyong kuwenta nang buo na hindi nagpapasimula ng 

pampinansiyal na singil. Ang panahon na ito ay tinatawag na “panahon ng 
palugit.” Bilang halimbawa, maaaring sabihin ng kasunduan sa iyong kredit kard, 
“Ikaw ay may 25 araw mula sa petsa ng ulat ng kuwenta upang bayaran ang 
iyong kuwenta nang buo na hindi magkakaroon ng pampinansiyal na singil, sa 
kondisyon na binayaran mo ang iyong nakaraang balanse nang buo pagdating 
ng petsa na dapat kang magbayad.” 
 
Kung ang isang taga-isyu ng kard ay nagpapahintulot ng panahon ng palugit, ito 
ay kadalasang naaangkop lamang sa mga bagong pinamili, at hindi sa mga 
baleng salapi at paglipat ng balanse. Ang mga tubo sa mga transaksiyon na iyon 
ay kadalasang nag-uumpisang dagdagan kaagad. Ang panahon ng palugit ay 
hindi kadalasang naangkop kung ikaw ay hindi nagbayad ng anumang bahagi ng 
iyong balanse mula sa naunang buwan. 
 
Ilang mga taga-isyu ng kard ay nagpapaikli sa kanilang panahon ng palugit (mula 
25 araw sa 20, bilang halimbawa), habang ang mga iba ay hindi nag-aalok ng 
anumang panahon ng palugit. 
 

I 
 
Interest Rates – Mga Antas ng Tubo: Isang pasiya ng Korte Suprema ng 
Estados Unidos ay nagpapahintulot sa mga pambansang bangko na sumingil ng 
pinakamataas na antas ng tubo na maaaring ipahintulot sa kanilang 
pantahanang estado sa mga konsumidor na nakatira sa mga ibang estado, kahit 
ang mga estadong iyon ay may hangganan sa kanilang antas ng tubo. 
(Marquette National Bank v. First Omaha Service Corp. (1978) 439 US 299.) 
Pagkatapos ng desisyong ito, ang mga pangunahing taga-isyu ng kredit kard, 
kagaya ng Citibank, ay nag-umpisang lumipat sa mga estadong may maluwag o 
walang mga batas sa usura, kagaya ng South Dakota. Habang ang kalakaran na 
ito ay nagiging laganap, ilang mga estado ay nagtaas o nag-alis ng kanilang 
hangganan sa antas ng tubo upang mapanatili o maengganyo ang mga negosyo 
ng mga taga-isyu ng kard. Ang praktikal na epekto ay ang mga antas ng tubo sa 
kredit kard ay hindi na pamamahalaan, at ang mga antas ng tubo ngayon ay 
iniaatas na ng kontrata sa pagitan ng mga taga-isyu ng kredit kard at ang 
kanilang konsumidor.  
 
May kaparehong pagpapaliwanag para sa mga mataas na bayad na sinisingil ng 
mga taga-isyu ng kredit kard. Ang ibang pasiya ng Korte Suprema ng Estados 
Unidos na nagpapahintulot sa mga pambansang bangko upang “iluwas” ang 
mga limitasyon ng kanilang pantahanang estado (o kawalan ng mga limitasyon) 
sa mga bayad sa pagbabayad nang huli sa ibang mga estado (Smiley v. Citibank 
(South Dakota) (1996) 517 US 735.) Nang sa ganito, ang isang bangko na may 
pantahanang estadong hindi nagbibigay ng limitasyon sa mga bayad sa 
pagbabayad nang huli ay maaaring sumingil sa mga konsumidor sa ibang estado 
ng anumang bayad naitatalaga sa pagbabayad ng huli, kahit ano pa ang 
limitasyon na italaga ng batas sa estado ng konsumidor.  

L 
 
Late Payment Fee – Bayad sa Pagbabayad nang Huli: Ang bayad sa 
pagbabayad nang huli ay ang bayad na iniaatas ng taga-isyu ng kredit kard  
kung ang iyong kabayaran ay huli. Tingnan ang Fees. 
 
Liability – Pananagutan: Kung mawala mo ang iyong kredit kard at iniulat  
ang pagkawala bago ito nagamit, hindi ka gagawing responsable ng taga-isyu  
ng kredit kard para sa anumang mga hindi awtorisadong karga. Kung  
gagamitin ng magnanakaw ang iyong kard bago mo maiulat na ito ay  
nawawala, ang pinakamalaking babayaran mo para sa mga hindi  
awtorisadong karga ay $50.00. Ilang mga taga-isyu ng kard ay kusang 
tinatalikdan ang $50.00 na bayad.  
 
Ang mga proteksiyon ay hindi angkop sa mga nawala o ninakaw na mga kard na 
ATM o pang-debito. Para sa mga uri ng kard na ito, ang iyong pinakamataas na 
pananagutan ay: 
 

• $0 kung iulat mo ang pagkawala bago nagamit ang kard;  
• $50 kung iulat mo ang pagkawala sa loob ng dalawang araw ng 

pagkadiskubre;  
• $500 kung iulat mo ang pagkawala pagkatapos ng dalawang araw na may 

opisina ngunit sa loob ng 60 araw pagkatapos maipakoreo o maipadala ng 
bangko ang ulat na nagpapakita ng mga hindi awtorisadong pagkuha ng 
pera; at 

• Walang limitasyon kung hindi mo iniulat ang pagkawala sa loob ng 60 
araw pagkatapos ipakoreo o ipadala ng bangko ang ulat na nagpapakita 
ng mga hindi awtorisadong pagkuha ng pera.  

 
Dapat ipakita ng bangko na ang mga talo na mahigit sa $50 ay hindi sana 
nangyari kung ikaw ay nagbigay ng napapanahong notisya ng pagkawala o 
pagkanakaw ng kard. 
 
Para sa karagdagang impormasyon sa pananagutan para sa mga nawala o 
ninakaw na mga kard na ATM o pang-debito, tingnan ang Legal Guide CR 6 sa 
Department of Consumer Affairs, Consumer Bill of Rights in Electronic Fund 
Transfers (EFT). 
 
Loss Protection – Proteksiyon sa Pagkawala: Maraming mga polisa ng 
seguro ng may-ari ng bahay o nagrerenta ay sakop ang mga bayad na 
ipinapataw ng mga taga-isyu ng kredit kard para sa mga nawala o ninakaw na 
mga kredit kard. (Tingnan ang Liability.) Maraming kredit kard ang nag-aalok ng 
walang pananagutan na proteksiyon para sa mga hindi awtorisadong paggamit 
ng kredit kard. Ang mga seguro ng proteksiyon sa kredit na inaalok sa online, ng 
mga telemarketer, sa telebisyon, at sa mga magasin ay kadalasang hindi kasing-

halaga ng gastos. Kadalasan, ipinapahiwatig ng mga nagbebentang ito na ikaw 
ay responsable para sa lahat na hindi awtorisadong mga karga na ginawa sa 
iyong kredit kard kapag ito ay nawala o ninakaw. Kagaya ng ipinaliwanag sa 
itaas, ito ay hindi totoo.  
 

M 
 
Merchant Fee – Bayad ng Negosyante: Ang bayad ng negosyante (tinatawag 
ding bayad sa palitan) ay bayad na sisingilin ng taga-isyu ng kredit kard sa isang 
negosyante upang maproseso ang isang transaksiyon ng kredit kard. Ang bayad 
ng negosyante ay lumikha nang mahigit na $30 bilyon sa kita para sa mga taga-
isyu ng kredit kard noong 2005, ayon sa Bankrate.com.  
  
Minimum Finance Charge – Pinakamababang Pampinansiyal na Singil: Ang 
pinakamababang pampinansiyal na singil ay ang pinakamababa, o hindi 
nagbabago, pampinansiyal na singil na ipapataw ng taga-isyu ng kredit kard sa 
loob ng siklo ng kuwenta, kahit na ang iyong tunay na pampinansiyal na singil ay 
mas mababa. Bilang halimbawa, kung ang pinakamababang pampinansiyal na 
singil ay $1, ikaw ay magbabayad ng $1 kahit na ang tunay na pampinansiyal na 
singil ay $.35 lamang. Ang singil ay kadalasang angkop lamang kung ikaw ay 
mayroong dating balanse. (Tingnan din ang Fees.) 
 
Minimum Payment – Pinakamababang Kabayaran: Ang pinakamababang 
kabayaran ay ang pinakamababang halagang iyong dapat bayaran bawat buwan 
upang ang iyong pagkakautang ay maiwasang pumalya. Ang mga taga-isyu ng 
kredit kard ay kadalasang nag-aatas ng pinakamababang kabayaran ng 
dalawang porsiyento ng hindi pa bayad na balanse, ngunit may ilang nag-aatas 
ng halagang kasing baba ng isang porsiyento at ang mga iba ay kasing taas ng 
apat na porsiyento. 
 
Kung may utang kang $2,500 sa iyong kredit kard at magbabayad ka ng 
pinakamababang kabayaran ng dalawang porsiyento, aabutin ka ng 30 taon at 
tatlong buwan upang matapos mong bayaran ang iyong balanse at 
magkakahalaga sa iyo ng kabuuang $7,733.49 (ipagpalagay na 17 porsiyento 
ang APR).  
 

N 
 
Negative Option – Negatibong Opsiyon: Sa Ilalim ng batas ng California, ang 
nagbebenta ay hindi maaaring boluntaryo at kung wala kang permiso 
magpapadala sa iyo ng mga bagay o serbisyo na hindi mo talaga inorder. 
Anumang mga bagay o serbisyo na iyong matanggap ay magiging walang 
kondisyong regalo. 

Karamihan sa nagbebenta ay alam ang batas na ito, kaya sila ay gumagamit ng 
ibang estilo. Ipagpalagay na ang isang kalakip na ulat ng iyong kredit kard ay 
nag-aalok sa iyo ng libreng magasin kung pumapayag kang sumiskribi ng isang 
taon at ikarga ang suskrisyon sa iyong kredit kard. Ang magasin ay mukhang 
kawili-wili, kaya ikaw ay sumang-ayon. Ang pakikipag-ayos na ito ay hindi labag 
sa batas, kung ang lahat ng termino at kondisyon ay maliwanag na inilahad. 
  
Ngayon ipagpalagay na ang taon ay tapos na at hindi mo binago ang suskrisyon, 
ngunit ang singil para sa pangalawang taon ng suskrisyon ay nakalagay sa iyong 
ulat ng kuwenta ng kredit kard. Dapat mong kontakin ang nagbebenta at ng taga-
isyu ng kredit kard kaagad. Sabihan ang nagbebenta na ihinto ang pagsingil sa 
iyong kuwenta, at sabihan ang taga-isyu ng kredit kard na huwag tanggapin ang 
mga bagong singil at baligtarin ang singil para sa bagong suskrispyon. (Tingnan 
ang Cancellation of Recurring Charges.) 
 
Ang mga siyang-tinatawag na “negatibong opsiyon” na mga planong pagbebenta 
ay maaaring kabilang ang mga klub ng CD at DVD, klub ng mga libro, pagiging 
kasapi ng pangkalusugang klub, serbisyong pagsusubaybay ng kredito, at iba 
pa. Ang mga ito ay nangangailangan ng iyong pagsang-ayon sa awtomatikong 
pagtanggap ng paninda o serbisyong ibinebenta maliban kung sabihin mo sa 
nagbebenta na hindi mo gusto ito. Ang mga pakikipag-ayos na ito ay maaaring 
mahirap maiwasan, lalung-lalo na kung kasama ng mga ito ang mga 
awtomatikong pagsingil sa iyong kredit kard.  
 
Ang Federal Trade Commission ay pinapangasiwaan ang “paunang notipikasyon 
ng mga planong negatibong opsiyon,” kagaya ng mga planong nag-aalok ng mga 
libreng CD kung ikaw ay bibili ng karagdagang mga CD sa buong presyo. Sa 
ilalim ng mga planong ito, pinapadalhan ka ng nagbebenta ng pana-panahon na 
mga anunsiyo na naglalarawan ng mga panindang maaari mong bilhin, at 
awtomatikong padadalhan ka ng paninda maliban kung isauli mo ang pormas na 
tinatanggihan mo ang paninda sa loob ng nabanggit na panahon. Basahin ang 
“Prenotification Negative Option Plans” sa 
www.ftc.gov/bcp/conline/pubs/products/negative.shtm. Kung ikaw ay 
nagkakaproblema sa pagtiwalag sa planong negatibong opsiyon, maaari mong 
kontakin ang Opisina ng Attoney General ng California sa 
(http://ag.ca.gov/consumers/) at ng FTC (www.ftc.gov).  
 

O 
 
Opt Out/Opt In – Pagdesisyong Pagtiwalag/Pagdesisyong Sumali: 
Ipagpalagay na ikaw ay nag-aplay at nakatanggap ng bagong kredit kard. 
Paglipas ng sandaling panahon lamang, ikaw ay nakatanggap ng notisyang 
tinatawag na “Importanteng Mga Pagkapribadong Mapagpipilian ng mga 
Konsumidor” o isang kaparehong notisya. Ano ang ibig sabihin ng notisyang ito 
at bakit ito importante? 

Sa madaling salita, ang notisyang ito ay bibigyan ka ng pagkakataon upang 
magkaroon ka ng kontrol kung paano gagamitin ng mga pampinansiyal na 
institusyon ang iyong personal na pampinansiyal na impormasyon. Ang pag-
kontrol sa impormasyong ito ay importante dahil ito ay isa sa mga 
pinakasensitibong impormasyon sa lahat na personal na impormasyon. Ang 
personal na pampinansiyal na impormasyon ay kabilang ang impormasyon mula 
sa iyong aplikasyon para sa utang o kredit kard, ang iyong balanse sa 
pagkakautang, ang kasaysayan ng iyong pagbabayad, ang kasaysayan ng iyong 
paglagpas, at kung saan ka nagbabayad ng kredito o debito sa kard sa iyong 
mga pinamimili. Sa mga ilang pagkakataon, maaari ring kasama nito ang iyong 
medikal na impormasyon.  
 
Ang Callifornia at ang mga Pederal na batas ay pinapahintulutan kang maglagay 
ng mga limitasyon sa kung ano ang magagawa ng mga bangko at mga 
pampinansiyal na institusyon sa iyong personal na pampinansiyal na 
impormasyon. Ang mga batas na ito ay naaangkop sa mga taga-isyu ng kredit 
kard, at mga bangko rin, mga unyong pang-kredito, kapisanan ng mga ipon at 
pagpapautang, mga kompanya sa seguro. Ang mga ito ay naaangkop din sa iba 
pang kompanya ng mga pampinansiyal na serbisyo, kagaya ng mga mortgage 
broker, mga kontador na naghahanda ng mga buwis ng kita, at mga taga-tasa ng 
mga ari-arian. 
 
Sa ilalim ng batas ng California, dapat hingiin ng pampinansiyal na institusyon 
ang iyong pahintulot bago ipamahagi nito ang iyong personal na pampinansiyal 
na impormasyon sa mga ibang kompanya na hindi nag-aalok ng mga 
pampinansiyal na mga produkto o serbisyo. Ang ibig sabihin nito, ikaw ay dapat 
magdesisyong sumali sa pagbabahagi ng iyong personal na pampinansiyal na 
impormasyon. Kung hindi mo ibibigay ang iyong pahintulot, hindi maaaring 
ipamahagi ng pampinansiyal na institusyon ang iyong personal na pampinansiyal 
na impormasyon sa mga ibang kompanyang ito.  
 
Ipinamamahagi rin ng mga pampinansiyal na institusyon ang iyong personal na 
pampinansiyal na impormasyon sa mga ibang kompanya na nag-aalok ng mga 
pampinansiyal na produkto o serbisyo. Upang mahadlangan ang paggamit ng 
iyong personal na pampinansiyal na impormasyon, dapat mong sabihan ang 
pampinansiyal na institusyon ha hindi ka sumasang-ayon dito. Ang ibig sabihin 
nito, ikaw ay kailangang magdesisyong tumiwalag sa pagbabahagi ng iyong 
personal na pampinansiyal na impormasyon. Kung ikaw ay hindi magdesisyong 
tumiwalag, ang pampinansiyal na institusyon ay libreng magpamahagi ng iyong 
personal na pampinansiyal na impormasyon sa mga ibang kompanyang nag-
aalok ng mga pampinansiyal na produkto o serbisyo. 
 
Ipinamamahagi rin ng mga pampinansiyal na institusyon ang iyong personal na 
impormasyon sa mga kompanyang kanilang pag-mamay-ari at kinokontrol 
(tinatawag na mga “kaanib”). Ikaw ay maaaring magdesisyong tumiwalag sa 
pagkakaroon ng ilang mga impormasyong ito – ang iyong impormasyon tungkol 



A hanggang Z na Patnubay sa Mga Kredit Kard 
20 

sa “pagiging karapat dapat sa kredito” – na ipinamamahagi sa lahat ng mga 
kaanib. Ang “pagiging karapat-dapat sa kredito” na impormasyon kabilang ang 
iyong kasaysayan ng kabayaran at puntos ng kredito. Tingnan ang mga 
pamulaan kagaya ng “Impormasyon ng Kredito na Ipinagkakaloob sa Aming Mga 
Kaanib” sa mga pagkapribadong notisya na iyong matatanggap. 
 
Ilang mga konsumidor ay hindi nababahala na ipinamamahagi ng mga 
pampinansiyal na insitusyon ang kanilang personal na impormasyon sa kanilang 
kaaanib at mga ibang kompanya; gusto nilang makatanggap ng mga alok para 
sa mga kredito at serbisyong pampinansiyal. Gusto ng mga ibang konsumidor 
ang magkaroon ng kaunting kontrol sa pagpapalaganap ng kanilang personal na 
impormasyon. Kung gusto mong magdesisyong tumiwalag, madali lamang ang 
paggamit ng pormas na “Important Privacy Choices for Consumers” ng 
California. Lagyan lamang ng tsek ang mga kahon upang ilagay ang iyong pipiliin 
at ipadala sa koreo ang pormas sa may address na sobre na ibinigay ng 
pampinansiyal na institusyon. Ang pampinansiyal na institusyon ay maaari ka 
ring pahintulutang magdesisyong tumiwalag sa pamamagitan ng email o sa 
pamamagitan ng pagtawag nang isang libreng numero ng telepono. Mabuti pa 
ring ideya na ipadala ang pormas sa koreo upang ikaw ay makalikha ng rekord 
para sa iyong aksiyon.  
Ang mga pampinansiyal na institusyon ay magpapadala sa iyo ng mga 
pagkapribadong notisya bawat taon, ngunit hindi nangangailangang ikaw ay 
magdesisyong tumiwalag bawat sandali na makatanggap ka ng isa. Dapat 
ipagpatuloy na kilalanin ng mga pampinansiyal na institusyon ang iyong mga 
desisyong tumiwalag hanggang baguhin mo ang mga ito.  

Hindi pa huli ang magdesisyong tumiwalag, kahit ikaw ay hindi nagdesisyong 
tumiwalag noong matanggap mo ang unang pribadong notisya. Ikaw ay may 
patuloy na karapatan upang magdesisyong tumiwalag at mahahadlangan mo 
ang mga pagbabahagi ng iyong impormasyon sa hinaharap.  
Para sa karagdagang impormasyon, bisitahin ang lugar ng Web ng California 
Office of Privacy Protection sa www.privacy.ca.gov o lugar ng Web ng Privacy 
Rights Clearinghouse’s Web sa www.privacyrights.org. 
 
Tingnan ang Prescreening upang malaman ang tungkol sa pagdesisyong 
tumiwalag sa mga aprubado nang mga alok ng kredit kard.  
 
Outstanding Balance – Hindi Pa Bayad na Balanse: Kagaya ng ipinaliwanag 
sa ilalim ng Finance Charge, iaaplay ng iyong taga-isyu ng kredit kard ang 
taunang antas ng porsiyento (annual percentage rate, APR) sa iyong hindi 
pa bayad na balanse upang kalkulahin ang pampinansiyal na singil para sa 
buwan na iyan. Ang mga taga-isyu ng kard ay maaaring gumamit ng isa sa mga 
maraming pamamaraan upang kalkulahin ang hindi pa bayad na balanse sa 
iyong kredit kard. Ang pinakakaraniwang pamamaraan ngayon ay tinatawag na 
pamamaraan ng “pangkaraniwang araw-araw na balanse”. Ang mga ibang 

pamamaraan ay kabilang ang mga pamamaraang “inayos na balanse” at ang 
“nakaraang balanse”.  
 
Narito kung paano umuobra ang pamamaraan ng pangkaraniwang araw-araw na 
balanse. Ang iyong balanse sa bawat araw ng siklo ay idinadagdag na sama-
sama at pagkatapos pagbaha-bahagihin sa numero ng araw sa siklo. Ang iyong 
kabayaran na natanggap sa kasalukuyan ng siklo sa pagsingil ay ibinabawas 
upang makuha ang pang-araw-araw na mga halaga. Depende sa plano, ang 
mga bagong pinamili ay maaari or hindi maaaring maibilang sa kalkulasyon. Ang 
ilang mga taga-isyu ng kard ay gumagamit ng dalawang-siklong pangkaraniwang 
araw-araw na balanseng pamamaraan. Ang ibig sabihin nito ay ginagamit ng 
taga-isyu ang pangkaraniwang araw-araw na balanse sa buwang ito at 
nakaraang buwan para kuwentahin ang pampinansiyal na singil sa buwang ito. 
Ang pampinansiyal na singil ay karaniwang mas mataas kapag ginamit ang 
dalawang-siklong pamamaraan.  
 
Over Limit Fee – Bayad ng Lampas sa Limistasyon: Ang bayad ng lampas sa 
limitasyon ay ang bayad na ipapataw ng taga-isyu ng kredit kard kung lalampas 
ka sa limitasyon ng kredito na itinasa para sa iyo ng iyong pagkakautang 
(Tingnan ang Fees.) 
 

P 
 
Prescreening – Paunang Pagsasala: Ang mga alok ng mga bago at paunang-
aprubado nang kredit kard na natatanggap mo sa koreo ay mga resulta ng isang 
praktis na tinatawag na “paunang pagsasala.” Ang paunang pagsasala ay 
karaniwang umuobra ng ganito: ang isang nagpapautang ay nagtatatag ng 
kriteriya, kagaya ng pinakamababang puntos ng kredito, at hihilingin sa 
kawanihan ng kredito na lumikha ng listahan ng tao sa datos nito na 
nakatutugon sa kriteriya. Pagkatapos ang nagpapautang ay nag-aalok ng kredito 
sa mga taong nasa listahan, na karaniwang sumasailalim ng kasunod na 
pagsisiyasat ng mga ulat ng kredito ng mga taong sumagot upang matiyak kung 
gaano karapat-dapat silang mabigyan ng kredito. 
 
Ang mga taong naghahanap ng isang bagong kredit kard sa merkado ay 
kadalasang gustong makatanggap ng mga alok ng paunang pagsasala.  
Ginagawa nitong mas madali ang maghanap kung ano ang maaaring makuha at 
makumparang mga termino at katangian. Ang mga ibang tao ay ayaw 
makatanggap ng mga alok na ganito. Ang ilan ay gustong maalis ang pagdating 
ng kalat sa kanilang kahon ng sulat. Ang mga iba ay natatakot na nakawin ng 
magnanakaw ng pagkakakilanlan ang kanilang aprobado nang mga alok at 
gagamitin ang mga ito upang kumuha ng kredito sa kanilang sariling pangalan. 
Ang ilan ay simpleng tumututol sa paunang pagsasala.  
 
Kung ikaw ay magdesisyon na ayaw mong makatanggap ng paunang pagsasala 
na mga alok ng kredito, ikaw ay maaaring magdesisyong tumiwalag, alinman sa 

magiging permanente o para sa limang taon. Ang tatlong mga pangunahing 
kawanihan ng kredito ay nagtatag ng libreng pagtawag ng telepono sa numero 
(888) OPTOUT o (888) 567-8688 at isang lugar sa Web para sa layuning ito sa 
(www.optoutprescreen.com).  
 
Privacy – Pagkapribado: Tingnan ang Opt Out/Opt In. 
 

R 
 
Regulation Z – Reglamentong Z: Ang Reglamentong Z ay ipinagsasakatuparan 
ang pampederal na Truth in Lending Act. Inaatasan ng Batas na ang mga 
nagpapautang ay maghahayag ng mga kailangang impormasyon tungkol sa mga 
transaksiyon sa kredito, kabilang ang mga iba pang kinakailangan. Habang 
karamihan ng mga tao ay malamang na hindi kilala ang pangalang 
“Reglamentong Z,” kilala naman nila ang pormat na ibinibigay nito sa mga 
nagpapautang na ginagamit sa paggawa ng mga paghahayag na iniaatas ng 
Batas (tingnan ang Solicitations bilang halimbawa). Ang Reglamentong Z ay 
maaaring mahanap sa 12 Code ng Federal Regulations, Parteng 226.  
 
Revolving Credit – Umiikot na Kredito: Ang kredit kard ay isang karaniwang 
uri ng umiikot na kredito. Ang ibig sabihin ng umiikot na kredito ay ang 
nagpapahiram ay nagtatakda ng limitasyon sa kredito, at magagamit mo ang 
kredito habang kailangan mo ito. Ang halaga ng kredito na iyong makukuha ay 
bumababa habang ginagamit mo ito upang mamili, kumuha ng baleng salapi, at 
iba pa. Habang gumagawa ka ng mga kabayaran, gayunman, ang halaga ng 
kreditong maaari mong makuha ay “iikot” pabalik sa orihinal na halaga nito.  
 
Ang umiikot na kredito ay iba sa hulug-hulugan na utang, kagaya ng utang sa 
sasakyan o isang sangla. Sa hulug-hulugan na utang, ikaw ay humihiram ng 
ispesipikong halaga ng pera. Alam mo sa una pa lamang ang halaga ng iyong 
buwanang kabayaran at ang bilang ng kabayaran ng iyong gagawin upang 
makumpletong bayaran ang utang. 
 
Ang iba pang mga umiikot na kredito ay kabilang ang proteksiyon sa paglampas 
ng isang linya ng kredito at mga linya ng kredit ng karapatan sa bahay. 
 
Rewards Cards – Mga Gantimpalang Kard: Ang mga gantimpalang kard ay 
mga kard na kredito o (at ilang debito) na nag-aalok sa kanilang mga konsumidor 
ng parang uri ng gantimpala sa paggamit ng kard. Ang mga gantimpala ay 
kabilang ang ibinabalik na pera, milya nang madalas na paglipad, sertipikong 
regalo, mga diskuwento sa hotel at pagrenta ng kotse, at mga impok sa kolehiyo. 
Ngayon, mahigit na 55 porsiyento ng lahat na mga kredit kard ay nag-aalok ng 
ilang uri ng gantimpalang katangian, at 85 porsiyento ng mga sambahayan ay 
may gantimpalang kard. Bilang pagtigil sa mga lumang kasanayan, may mga 80 
porsiyento ng gantimpalang kard na alok na hindi nagpapataw ng taunang 
bayad (ang mga kard sa eroplano ay pangunahing eksepsiyon). 

Katulad ng alinmang pakikipag-ayos sa kredito, siguruhing basahin at intindihin 
ang mga pinong nakaimprenta bago ka gumawa ng pagtatalaga sa sarili sa isang 
programa ng gantimpalang kard.  
 
Risk-Based Pricing Notice – Notisya sa Presyong Base-sa-Pagsasapalaran: 
Ipagpalagay na ikaw ay nag-aplay sa isang kredit kard, at nang dumating ito, ang 
paghahayag ay sinasabihan ka na ang antas ng tubo ay 29.9 porsiyento. Ang 
sobre ay naglalaman din ng “Notisya sa Presyong Base-sa-Pagsasapalaran,” o 
isang notisya na may kaparehong titulo. Ang notisya ay nagpapahayag na ang 
taga-isyu ng kard ay nagbigay ng kredito sa iyo sa kondisyong “mas kaunti ang 
materyal na pinapaboran kaysa sa higit na pinapaboran na terminong makukuha 
sa malaking bahagi ng ating konsumidor, base sa kabuuan o sa parte ng iyong 
ulat ng kredito bilang konsumidor.” Ano ang ibig sabihin ng notisyang ito?  
 
Sa mundo ng kredito ngayon, maraming nagpapautang ang gumagamit ng 
presyong base-sa-pagsasapalaran na modelo upang mag-alok ng mga 
kondisyon ng kredito sa mga konsumidor na nababagay sa kanilang pagiging 
kapanganiban kapag umutang. Bilang halimbawa, ang isang mamimili ay 
maaaring makatanggap ng hindi-mabuting mga kondisyon dahil sa impormasyon 
sa kanyang ulat ng kredito. Ang notisya ay magsasabi sa mamimili na maaaring 
may problema sa kanyang ulat ng kredito at ang mamimili ay nakatanggap ng 
mga kondisyon na mas masama kaysa sa malaking bilang ng mga ibang 
mamimili. 
 
Kung ikaw ay makatanggap ng Notisya sa Presyong Base-sa-Pagsasapalaran, 
gamitin ito upang makakuha ng kopya ng iyong ulat ng kredito. Tingnan ang 
(mga)problema na naging dahilan para alukin ka ng taga-isyu ng kredit kard ng 
mga kondisyong hindi mabuti. Kung hindi ka makakita ng problema, hilingin sa 
taga-isyu na ipaliwanag ang problema at paano naging iba ang iyong ulat ng 
kredito sa ibang mga mamimili na nakatanggap nang may makatuturang mga 
mas mabuting kondisyon. 
 

S 

Secured Credit Card – Pinatibay na Kredit kard: Ang isang taong may 
masamang kredito ay maaaring makakuha ng isang pinatibay na kredit kard sa 
pamamagitan ng pagdedeposito ng pera sa isang kuwenta ng inimpok na itatago 
ng taga-isyu ng kard (kadalasan ay isang bangko). Ang kard ay “pinatibay” dahil 
pinatitigil ng bangko ang kuwenta at ginagamit ang pera na laman nito upang 
sagutin ang alinmang nakaligtaang mga kabayaran. Ang antas ng tubo sa isang 
pinatibay na kredit kard ay kadalasang mas mataas kaysa sa tubo sa kuwenta ng 
pag-impok, at ang mga bayad sa aplikasyon at pag-proproseso ay maaaring 
mataas. 
 
Kung ikaw ay may sirang kredito o may mababang puntos ng kredito, ang 
pinatibay na kredit kard ay maaaring isang paraan na maayos mo ang iyong 
kredito, ngunit siguruhin mo na iulat ito ng taga-isyu ng kard sa mga kinatawan 
ng kredito. Gayun din, siguruhing gawin ang mga kabayaran sa tamang oras 
bawat buwan. Repasuhin ang mga kondisyon bago ka pumayag sa isang 
pinatibay na kredit kard dahil marami sa mga kard na ito ay maaaring sobrang 
limitahan kung saan ka makapamili ng mga paninda. Para sa karagdagang 
impormasyon sa mga pinatibay na kredit kard, bisitahin ang artsibo ng 
publikasyon ng Consumer Action sa www.consumer-action.org. 
 
Tingnan din ang Subprime Credit Card. 
 
Shopping for a Credit Card – Pamimili ng Isang Kredit Kard: Sa halip  
na basta banggapin na lamang ang alok ng kredit kard na dumating sa  
koreo, ikaw ay maaaring makinabang sa pamamagitan ng pamimili ng isang  
kard na may mga katangian na nababagay sa iyong mga pangangailangan.  
Ang Lupon ng Pampederal na Reserba ay may kapaki-pakinabang na 
pangkalahatang impormasyon sa mga kredit kard at saka isang  
magkakatabing paghahambing ng mga 136 na kard na inisyu ng mga bangko  
sa buong Amerika. Binabago lamang ng Lupon ng Pampederal na Reserba  
ang listahan kada anim na buwan, kaya ang mga ispesipikong mga termino  
at kondisyon ng mga indibidwal na kard ay maaaring magbago. Gayunman,  
ang lugar ng Web na ito ay isang mabuting unang puntahan sa iyong  
proseso ng pagpili: www.federalreserve.gov/pubs/shop/survey.htm. 
 
Solicitation – Solisitasyon: Ang pampederal na Truth in Lending Act ay 
inaatasan ang lahat ng mga solisitasyon at aplikasyon ng kredit kard na 
magpahayag ng mga pinakabasikong impormasyon tungkol sa mga antas at 
termino sa isang kahon ng paghahayag na kapareho ng isang ito: 
 
Taunang antas ng porsiyento 
(Annual percentage rate, APR) 
sa mga pinamili 

2.9% hanggang 11/1/06 
pagkatapos nito, 14.9% 

Iba pang mga APR 
 

APR sa baleng salapi: 15.9% 
APR sa Paglipat ng Balanse: 15.9% 
Antas ng Multa: 23.9% Tingnan ang paliwanag sa ibaba.* 

Paiba-ibang-antas na 
impormasyon 

Ang iyong APR para sa pinamiling transaksiyon ay 
maaaring mag-iba. 
Ang antas na ito ay ipinapasiya buwan-buwan sa 
pamamagitan ng pagdagdag ng  
5.9% sa Primera Klaseng Antas.** 

Panahon ng Palugit para sa 
pagbayad ng mga balanse para 
sa mga pinamili 

25 araw sa pangkaraniwan 

Pamamaraan ng pagkalkula ng 
balanse ng mga pinamili 

Karaniwang araw-araw na balance (hindi kasama ang 
mga bagong pinamili) 

Mga taunang bayad Wala 

Pinakamababang 
pampinansiyal na singil 

$.50 

Bayad sa transaksiyon para sa baleng salapi: 3% ng halagang bale 
Bayad sa paglipat ng balanse: 3% ng halagang inilipat 
Bayad sa pagbabayad ng huli: $25 
Bayad sa Lampas ng limitasyon sa kredito: $25 

* Pagpapaliwanag ng multa. Kung ang iyong kabayaran ay dumating nang mahigit na 
10 araw na huli nang dalawang beses sa loob ng anim na buwang panahon, ang 
bayad ng multa ay naaangkop. 
** Ang Primera Klaseng Antas na ginamit upang mapagpasiyahan ang iyong APR ay 
ang antas na inilabas ng Wall Street Journal noong ika-10 araw ng nakaraang buwan.

 
Bago ka mag-aplay para sa isang kredit kard, tingnan ang mga paghahayag 
nang mabuti at ikumpara ang mga ito sa mga paghahayag ng mga ibang kredit 
kard. Bilang halimbawa, kung palagi mong binabayaran ang iyong kuwenta nang 
buo bawat buwan, maaari kang pumili ng isang kard na walang taunang bayad at 
mahabang panahon ng palugit. Kung ikaw ay may natitirang balanse bawat 
buwan, maaari kang pumili ng kard na may mas mababang APR. 
 
Ang Annual Percentage Rate, Grace Period, Outstanding Balance, Annual 
Fee, Minimum Finance Charge, Cash Advance Fee, Balance Transfer Fee, 
and Over Limit Fee ay ipinaliwanag sa ilalim ng kanilang kanya-kanyang 
pamulaan, sa itaas. 
 
Subprime – Hindi Primera Klase: Walang pangkalahatang tinatanggap na 
kahulugan ng hindi primera klase dahil ang mga nagpapahiram ay may iba’t-
ibang pamantayan para sa pagtatasa ng kredito. Bilang pangkalahatang 
patakaran, gayunman, ang puntos ng kredit sa FICO na mas mababa sa 620 
ay kadalasang kinikilalang hindi primera klase. (Ang mga puntos na 620 
hanggang 850 ay kinikilalang primera klase.) 
 
Kung ang nagpapahiram o taga-isyu ng kredit kard ay mag-aalok sa iyo ng isang 
antas na hindi primera klase, ngunit sa iyong palagay ay ikaw ay kuwalipikado 
para sa primera klaseng antas, itanong kung ano ang hangganan ng primera 
klaseng antas at bakit hindi ka kuwalipikado sa isang primera klaseng antas. 

Subprime Card – Kard na Hindi Primera Klase: Ang kard na hindi primera 
klase ay kadalasang itinitinda sa mga taong may napakasamang kredito. Ang 
mga kard na ito ay kadalasang sumisingil ng mga napakataas na antas ng tubo 
at nagpapataw ng mataas na taunang bayad at iba pang mga bayad. Bilang 
halimbawa, ang isang kredit kard na hindi primera klase ay maaaring mag-alok 
ng $350 na limitasyon sa kredito, ngunit maaaring magpapataw ng 
napakaraming mga bayad na magiging $70 o $80 na lamang sa kredito ang 
mahihiram. 
 
Kung ikaw ay matuksong mag-aplay para sa isang kredit kard na hindi primera 
klase, nirerekomenda sa halip ng Bankrate.com at Consumer Action na pag-
isipan ang isang pinatibay na kredit kard. Ang mga pinatibay na kredit kard ay 
dinisenyo para sa mga taong may masamang kredito, ngunit nag-aalok ang mga 
ito ng mga mas mabuting kondisyon. 
 

T 
 
Transfer fee – Bayad sa Paglipat: Tingnan ang Balance Transfer Fee. 
 
TransUnion: Tingnan ang Credit Bureau. 
 
Truth in Lending Act – Batas ng Katotohanan sa Pagpapahiram: Ang Batas 
ng Katotohanan sa Pagpapahiram (Batas) ay gumagawa nang alinsunod sa 
pamantayan sa mga pampinansiyal na paghahayag ng mga transaksiyon sa 
kredito ng konsumidor. Ang Batas at ang Reglamentong Z ay nag-aatas ng 
tumpak at makabuluhang paghahayag ng mga gastos ng kredito ng konsumidor, 
sa gayun nakakagawa ang mga konsumidor ng nababagay na pagpipili sa 
merkado ng kredito. Bilang halimbawa, ang mga nagpapautang ay dapat ihayag 
ang mga pampinansiyal na singil at taunang antas ng porsiyento (annual 
percentage rate, APR), na siyang nakatutulong sa mga konsumidor sa 
pagkumpara sa pamimili at pagdesisyon kung uutang man. Ang Batas at 
patakaran ay pinapangasiwaan ang mga pag-aanunsiyo ng mga termino ng 
kredito, at nagtatatag ng mga pamantayang namamahala sa pag-isyu at 
paggamit ng mga kredit kard, gayun din ang pag-aayos ng mga pagtatalo sa 
kredit kard. Ang Batas ay mahahanap sa 15 United States Code Sections  
1601 – 1666j. 
 

U 
  
Universal Default – Pangkalahatang Pagpalya: Ang iyong kasunduan sa kredit 
kard ay malamang na naglalaman ng pangungusap na kagaya nito: “Maaari 
naming palitan ang anumang kondisyon, kabilang ang mga bayad at APR, base 
sa impormasyon sa iyong ulat ng kredito, kondisyon sa merkado, stratehiya sa 
negosyo, o para sa anumang dahilan.” 

Ito ay isang halimbawa ng “pangkalahatang pagpalya” na sugnay. 
Pinapahintilutan ng taga-isyu ng kredit kard na itaas ang iyong antas ng tubo 
dahil hindi ka nagbayad sa ibang nagpapautang sa tamang oras. Ang iyong taga-
isyu ng kredit kard ay malamang na sinusubaybayan ang mga ulat ng kredito ng 
kanyang mga konsumidor pana-panahon. Kung makikita nito na ikaw ay 
nagbayad nang huli sa anlinmang nagpapautang – isang kagamitan, isang 
kompanyang pampinansiyal ng sasakyan, isang pamilihan – maaaring itaas nito 
ang iyong antas ng tubo. Maaari rin nitong doblehin o triplehin ang iyong antas 
ng tubo. Ang taga-isyu ng kredit kard ay maaaring ipagtanggol ito sa 
pamamagitan ng pagbibigay ng rason na dahil ikaw ay pabaya sa ibang 
nagpapautang, ikaw ay malamang na magiging pabaya rin sa kanilang 
kabayaran. 
  
Ayon sa finance.yahoo.com, halos 40 porsiyento ng mga taga-isyu ng kard ay 
may mga polisa sa pangkalahatang pagpalya. Bilang pagsunod sa mga pagdinig 
sa Kongreso sa mga kagawiang pangkredito ng bangko noong Marso 2007, hindi 
kukulangin sa isang pangunahing taga-isyu ang nagpahayag na hindi na itutuloy 
ang kagawiang ito.  
 
Tingnan din ang Fees at Default. 
 
Usury – Usuro: Ang usuro ay isang termino para sa antas ng tubo sa utang na 
pera na sobra sa porsiyento na pinapahintulot ng batas. Ang Saligang Batas  
ng California ay naglilimita ng tubo na maaaring singilin sa utang na pera,  
ngunit hindi isinasama ang mga pampinansiyal na institusyon sa mga limitasyon, 
kabilang ang mga pang-Estado at mga pambansang bangko, mga kapisanan  
ng pag-impok at pagpapautang ng Estado, at mga pang-Estado at pam-Pederal 
na unyon ng kredito. Ang mga kapisanan ng pam-Pederal na pag-impok  
at pagpapautang, mga banyagang bangko, at mga personal na kompanyang 
pampinansiyal ay hindi rin kasama sa mga limitasyon ng tubo mula sa  
Saligang Batas.   
 
Tignan din ang Interest Rates. 
 

Z 
 
Zero Balance – Walang Balanse: Ang walang balanse ay nangangahulugan na 
binayaran mo lahat ng iyong utang sa iyong kredit kard at hindi ka nagkaroon ng 
anumang mga bagong karga. 
 
Zero Percent Interest – Walang Porsiyentong Tubo: Ang walang porsiyentong 
tubo ay nangangahulugan na ikaw ay hindi magbabayad ng anumang tubo sa 
mga karga kung saan naaangkop ang mga singil. Ang isang taga-isyu ng kard ay 
maaaring mag-alok sa iyo ng kredit kard na walang porsiyentong tubo upang 
ikaw ay maengganyo na tanggapin ang kard nito. Ang alok ay maaaring 



A hanggang Z na Patnubay sa Mga Kredit Kard 
28 

maghimok sa iyo upang ilipat ang balanse mula sa ibang kredit kard o kumuha 
ng baleng salapi. Ang katangiang walang porsiyentong tubo ay maaaring 
magtatagal mula anim hanggang siyam na buwan, ngunit pagkatapos nito 
 ang antas ng tubo ay iaayos sa normal na antas ng tubo – marahil 15 porsiyento 
o mas mataas. 
 
Ang walang porsiyentong tubong mga alok ay nakakatukso, ngunit kailangan 
mong mabatid ang mga posibleng masamang epekto, kabilang ay: 
 

• Ikaw ay maaaring makatanggap ng aprobado na walang porsiyentong 
tubong alok, ngunit ang antas ng tubo sa kard na iyong matanggap ay 
maaaring mas mataas (tingnan ang Prescreening). 

• Ikaw ay maaaring singilin ng normal na antas ng tubo sa mga pinamili. 
• Ikaw ay maaaring magbayad ng mga bayad sa paglipat ng balanse o 

baleng salapi. 
• Ikaw ay maaaring humantong na magbayad nang mas malaki kaysa sa 

orihinal na antas ng tubo ng mga inilipat na balanse kung hindi mo 
makumpletong bayaran ang mga ito sa oras na matapos ang panahon ng 
libreng-tubo. 

• Ikaw ay maaaring umasang ang antas ng tubo ay tataas nang malaki kung 
ikaw ay lumiban ng kabayaran o ikaw ay magbayad nang huli – sa kard na 
may walang tubo at sa iyong ibang mga kard (tingnan ang Universal 
Default). 

 
CONSUMER CONNECTION 
Hulyo 2007 
 
  


